
Annotatsiya 
Maqolada ta’limda axborot texnologiyalarini o‘qitishda ta’lim jarayonining samaradorligini oshirish masalalari 

yuzasidan ma’lumotlar o‘rganilgan. Shaxsning kasbiy malakalarini shakllantirish hamda rivojlantirishda geymifikatsiya 
texnologiyasi samarali ekanligi nazariy tahlil qilingan. Ta’lim jarayonida geymifikatsiya yordamida fanlarni o‘qitishda 
talabalarda kasbiy malakalarni shakllantirish uchun ularning bilish faoliyatini rivojlantirish masalalari keltirilgan. 

Аннотация 
В статье рассматривается информация по вопросам повышения эффективности образовательного 

процесса при обучении информационным технологиям в образовании. Теоретически проанализировано, что 
технология геймификации эффективна в формировании и развитии личностных профессиональных навыков. 
При обучении фанлапу с помощью геймификации в учебном процессе представлены вопросы развития 
познавательной активности студентов с целью формирования профессиональных умений. 

Abstract 
The article discusses information on improving the efficiency of the educational process in teaching information 

technology in education. It is theoretically analyzed that gamification technology is effective in the formation and 
development of personal professional skills. When teaching fanlap with the help of gamification in the educational 
process, the issues of developing the cognitive activity of students in order to form professional skills are presented. 

 
Kalit so‘zlar: shaxs, geym, geymifikatsiya, kommunikativlik, didaktik yondashuv, kompyuterli o‘yin, didaktik 

muammo, diversifikatsiya, konsensus prinsipi, sinergetik, axborot-kommunikatsiya texnologiyalari. 
Ключевые слова: человек, игра, геймификация, коммуникативность, дидактический подход, 

компьютерная игра, дидактическая задача, диверсификация, принцип консенсуса, синергетика, 
информационно-коммуникативные технологии. 

Key words: human, game, gamification, communication, didactic approach, computer game, didactic task, 
diversification, consensus principle, synergetics, information and communication technologies. 

 
KIRISH 

Mamlakatimizda hozirgi kunda oliy taʼlim tizimini isloh etishning hozirgi bosqichi mazmuni 
va metodikasiga, uning sifat jihatdan samaradorligini oshirishga yangi talablar qoʻymoqda. Shu 
talablardan kelib chiqqan holda yurtimizning ijtimoiy-iqtisodiy rivojlanishning ustuvor yoʻnalishlariga 
hamda xalqaro standartlar talablariga mos keladigan taʼlim tizimini yaratish boʻyicha keng koʻlamli 
ishlar amalga oshirilmoqda. 

ADABIYOTLAR TAHLILI VA METODLAR 
Talabalar tafakkurini rivojlantirish muammosini oʻrgangan psixolog olim I.Y. Lerner “abstrakt 

tafakkurni oʻstiruvchi yoʻl — muammoli vaziyatdir”, N.A. Muslimov “tafakkur taraqqiyoti uchun 
tafakkurning mustaqilligi, oʻquv materialining tez va puxta oʻzlashtirilishi, aqliy topqirlik, muammo 
mohiyatini chuqur oʻrganish, tafakkurning tanqidiyligi zarur”,- degan fikrlarni ilgari surganlar. Ushbu 
fikrlarga qoʻshilgan holda, shuni taʼkidlash joizki, talabaning oʻquv materialini oʻzlashtirish darajasini 
geymlar yordamida aniqlash uchun uning maʼlumotni tahlil qilishga va umumlashtirishga, oʻz fikrini 
toʻgʻri, ravon va aniq bayon etishga oʻrgatish, mustaqil ravishda hukm va xulosa chiqarish 
koʻnikmalarini shakllantirish lozim.  

Geymifikatsiya — bu didaktik jarayoni ishtirokchilarini taʼlim jarayonidagi qiziqishlari, 
motivatsiyasini oshirishga moʻljallangan, oʻquv predmetini mukammal oʻrganishga asos boʻladigan 
geym (kompyuter oʻyin)lar yordamida tashkil qilinadigan jarayon. 

NATIJALAR VA MUHOKAMA 
Geymifikatsiya — shaxsiy va taʼlim marketingi maqsadlarida taʼlim jarayonlarida kompyuter 

oʻyinlariga xos boʻlgan yondashuvlarni qoʻllashga xizmat qilishi ilmiy-nazariy izlanishlar asosida 
tasdiqlandi. 

Taʼlimda axborot texnologiyalarini oʻqitishda geymifikatsiya quyidagi talablar asosida 
amalga oshiriladi: 

talabalarda qiziqish va faollikni uygʻotish; 
yangi oʻquv materialini innovatsion texnologiyalar asosida oʻzlashtirishni osonlashtirish; 
oʻquv materialini bayon etish natijasida mavzuning maqsadi, uning asosiy mazmuni va 

oʻqituvchi tomonidan qoʻyiladigan savollar talabalarga tushunarli boʻlishi uchun turli geymlardan 
foydalanish; 

 Taʼlimda axborot texnologiyalari oʻquv kursining mazmuniga qoʻyiladigan asosiy talab-
boʻlajak informatika oʻqituvchisi yangi axborot texnologiyasini, zamonaviy pedagogik dasturiy 
vositalarni chuqur oʻrgangan, shuningdek, jamiyatni, taʼlimni axborotlashtirilayotgan sharoitda 
ishlash uslublarini egallagan boʻlishi lozim. 

 Informatika oʻqituvchisiga pedagogik faoliyatning asosiy maqsadi qilib bugungi kun qator 
vazifalarni qoʻyadi: 

 – informatika fanlarini oʻqitish jarayonida aynan, axborot kompetensiyalari, dizayn 
tafakkurga ega boʻlish; 

- innovatsion bilimlar, ijodkorlik va yangilanishga tayyor boʻlishi, tanqidiy tafakkurga ega 
boʻlishi; 

- muammolarni hal qilish, jamoada ishlash, axborot, OAV va texnik koʻnikmalar, media 
savodxonligiga ega boʻlish, professional bilim va koʻnikmalarni egallash va boshqalar; 

- yuksak koʻrsatkichli taʼlimda axborot texnologiyalarini oʻqitish taʼlimini taʼminlash va davlat 
talablariga muvofiq ravishda hozirgi zamon taʼlimiy va kasbiy dasturlar asosida malakali kadrlar 
tayyorlash; 

- jamiyat talablariga javob beradigan istiqboldagi taraqqiyotga, mamlakatning iqtisodiy va 
ijtimoiy rivojiga asoslangan holda oʻquv kursini oʻqitilishini takomillashtirish; 

-yoshlarni milliy istiqlol mafkurasiga sadoqatli qilib tarbiyalash; 
zamonaviy fan, texnika, texnologiya va madaniyat yutuqlariga asoslangan holda oʻquv 

kursini oʻqitilishini takomillashtirish. 
OTMlarda informatika oʻqituvchi shaxsiga qoʻyiladigan eng muhim talab uning yuqori 

malakali boʻlishidir, yaʼni pedagogik faoliyatini sevishi; oʻz sohasi boʻyicha maxsus bilimlarga ega 
boʻlishi, pedagogik texnologiyalarni mahorat bilan egallagan boʻlishi zarur. 

OTMlarda informatika oʻqituvchisining pedagogik faoliyati tavsifida quyidagi komponentlar 
farqlanadi: 

- kommunikativlik; 
- kompetentlik; 
- tashkilotchilik; 
- ilmiy bilish; 
- konstruktivlik; 
- boshqaruvchanlik.  
Informatika oʻqituvchisining geymifikatsiyadan foydalanish faoliyati oʻzini, oʻzining vaqtini; 

talabalarning individual, guruh, jamoaviy ishini birgalikdagi internet tarmoqlarida amalga oshirish 
uchun talabalarni tanlab olish va ularning vazifalarini belgilab berishni tashkil etish malakasida 
namoyon boʻladi. Bunda oʻqituvchi faoliyatini tavsiflash va baholash uchun quyidagi darajalardan 
foydalaniladi (1-jadval): 

Informatika oʻqituvchisining geymifikatsiyadan foydalanishda taʼlim ishtirokchilarining xatti-
harakatlarini integratsiyalashi muhim boʻlib hisoblanadi.  

1-jadval 
Geymifikatsiyada informatika oʻqituvchisining faoliyatini baholash darajalari 

 Darajalar   
Reproduktiv Taqdim qilinadigan oʻquv axborotlarini loyihalashtiradi, lekin 

talabalarning saviyalarini hisobga olmaydi 
Moslashuvchanlik Oʻqituvchi oʻquv axborotlarini talabalarning saviyalariga mos qilib 

modellashtiradi 
Lokal-modellashtirish Oʻqituvchi axborotlarni bayon qilibgina qolmay, balki muayyan 

masalalar boʻyicha bilim, malaka va koʻnikmalar tizimini 
modellashtira olishi lozim 

Tizimli-modellashtirilgan 
bilim 

Konkret fanni oʻzlashtirish uchun zarur boʻlgan oʻz faoliyati va 
talabalar faoliyati tizimini modellashtiradi 

Tizimli-modellashtirilgan 
faoliyat 

Oʻqituvchi talabalar bilan birga barcha topshiriqlarni loyihalashtiradi. 

Koʻrinib turibdiki, geymifikatsiyadan foydalanishda kommunikativlik faoliyati asosida 
oʻqituvchining oʻz-oʻzini boshqarish qobiliyati yotadi. Masalan, taʼlimda axborot texnologiyalarini 
oʻqitish jarayonida oʻqituvchi maʼruzani tashkil qilar ekan, taʼlim mazmunini boyitish uchun 
geymlardan foydalanishi mumkin. Bunda oʻqituvchi maʼruzasi oʻquv-tarbiya jarayonining 
ahamiyatini oshirishga yoʻnaltiriladi va talabalarning mustaqil ishlari uchun muhim oʻrin egallaydi. 
Mustaqil ishlar deganda shunday oʻquv faoliyati tushuniladiki, unda talabalar tomonidan bilimlar 
egallanishi bilan birga, koʻnikmalar shakllantirish ham mustaqil tashkil etilishi taʼminlanadi.  

Tadqiqot vazifalaridan kelib chiqib, biz ishda “didaktik jarayon” konseptini tahlil etdik. 
Didaktik jarayon- pedagogning oʻrgatuvchilik faoliyatini va talabalarning maxsus tashkil 

etilgan bilish faoliyatini oʻz ichiga oladi. Shu oʻrinda bu jarayonlarning tahliliga eʼtibor qarataylik. 
Taʼlimda oʻqituvchining boshqaruvchilik roli oʻz kasbining ijtimoiy asoslaridan kelib chiqib, 
ajdodlarining boy tajribasini, insoniyatning asrlar davomidagi bilish, mehnat, muloqot, umumiy 
aloqalar, estetik hamda axloqiy qarashlar jarayonida qoʻlga kiritgan yutuqlarni egallashni shart qilib 
qoʻyadi. 

Bularning barchasi oʻqituvchining taʼlimiy, tarbiyaviy, rivojlantiruvchi vazifalarini amalga 
oshirishida oʻz aksini topmogʻi lozim. Ana shu asosdan kelib chiqib aytish mumkinki, taʼlim 
jarayonida oʻqituvchi talabalarga qoʻlga kiritilgan bilimlarni oʻrgatadi. Oʻquv faoliyatida ularni 
koʻnikma va malakalar bilan qurollantiradi. Shu bilan bir paytda u talabalarda dunyoqarash va axloq 
normalarini hosil qiladi, qiziqish va qobiliyatlarni shaklantiradi, ularning bilish faolligini oshiradi. 
Oʻqituvchining faoliyati talaba shaxsining maqsadga muvofiq shakllanishiga katta imkoniyatlar 
ochib beradi. Yanada aniq qilib aytsak, butun oʻquv jarayonini rejalashtiradi, ushbu jarayonda 
talabalar bilan birgalikdagi faoliyatni tashkil etadi. Talabalarga qiyinchiliklarni yengib oʻtishda 
yordam beradi hamda ularning bilimlarini va butun taʼlim jarayonini tashxis qiladi. Taʼlim jarayonida 
talabalarning faoliyati koʻp qirrali yoʻnalgan harakatni ifodalaydi va bu harakat bilishga doir 
vazifalarni hal qilishda ularga katta yordam beradi.  

“Taʼlimda axborot texnologiyalari” oʻquv moduli boʻyicha talabalar quyidagi yangi bilim, 
koʻnikma, malaka hamda kompetensiyalarga ega boʻlishlari talab etiladi: 

Talaba: 
 Taʼlimda axborot texnologiyalarining obyekti, predmeti, vazifalari, zamonaviy kategoriyalari 

va tushunchalarini; 
 Taʼlimda axborot texnologiyalarini oʻqitishning dolzarb muammolari va ularni tadqiq etish 

metodlarini;  
 pedagogik innovatsiya metodologiyasi (umumiy tushunchalari, rivojlanish qonuniyatlari, 

omillari va oʻziga xos xususiyatlari)ni bilishi kerak. 
 Oʻqitish jarayonida taʼlimning zamonaviy metodlari, axborot-kommunikatsiya 

texnologiyalari qoʻllanilishini nazarda tutsak, darslarda zamonaviy kompyuter texnologiyalari 
yordamida prezentatsion va elektron-didaktik texnologiyalardan; oʻtkaziladigan amaliy 
mashgʻulotlarda texnik vositalardan, blits-soʻrovlar, aqliy hujum, guruhli fikrlash, kichik guruhlar 
bilan ishlash, va boshqa interfaol taʼlim metodlarini qoʻllash kompetensiyalariga ega boʻlishi lozim.  

Talaba: 
 innovatsion-pedagogik faoliyat tuzilmasi va mazmuni (innovator-pedagog shaxsining 

tuzilmasi; innovatsion-pedagogik faoliyatning jarayonli tarkibiy qismi; ilmiy-metodik tadqiqot va 
amaliy innovatsion faoliyatning boshqa shakllari)ni ishlab chiqish;  

 samarali taʼlim indikatorlaridan foydalanish; 
 innovatsion-pedagogik muammolarni hal etishning tayanch strategiyasi va pedagogik 

asarlar tavsifini yaratish koʻnikmalariga ega boʻlishi zarur. 

Talaba:  
 taʼlim mazmunini tanlash; 
 didaktik yondashuvlardan taʼlim-tarbiya jarayonida foydalanish; 
 metodika asosida pedagogik jarayon ishtirokchilarining professional faoliyati va ularga 

qoʻyiladigan didaktik talablarni tahlil qilish; 
 metodikaning fan, taʼlim va ishlab chiqarishdagi integratsiyasini tahlil qilish; 
 didaktik jarayonda predmetlararo aloqadorlik masalalari (geymifikatsiya)dan keng 

foydalanish malakalariga ega boʻlishi zarur. 
Kelgusi kasbida talaba: 
 taʼlim jarayonini tashkil etishda metodik koʻnikmalarga ega boʻlish, kompetensiyasiga 

ega boʻlishi lozim  
 taʼlim-tarbiya jarayonida innovatsion muhitni yaratish; 
 pedagoglarda kreativlik sifatlarini rivojlantirishning samarali yoʻllari va shartlarini 

takomillashtirish; 
 nazariy va amaliy mashgʻulotlar uchun materiallarni toʻplash va ularni saralashda kreativ 

yondashuvni amalga oshirish; 
 oʻquv axborot (maʼlumot)larini samarali izlash; 
 mavzu mohiyatidan kelib chiqqan holda toʻliq, gʻoyaviy mazmun va ilmiy asoslarga ega, 

amaliy qiymatga ega oʻquv materialini tayyorlay olish; 
 nazariy va amaliy mashgʻulotlar uchun didaktik ishlanmalar tayyorlash; 
 mustaqil taʼlimi va ijodiy izlanishlarini tashkil etish;  
 oʻzlashtirilgan bilim, koʻnikma, malaka va kompetensiyalarini nazorat qilish va baholash 

kompetensiyasiga ega boʻlishi lozim. 
Maʼlumki, didaktik jarayonlarda mustaqil ishlar xususiy metodik maqsadining asosiy turi– bu 

sirtdan qaraganda faoliyatning bosqichlari maʼlumotlari va vazifalar sharoitidan iborat, yaʼni 
dastlabki bilimlarning (bilimlarning birinchi bosqichi) shakllanishi omillari asosida talabalarda 
shakllanadigan va ulardan talab qilinadigan malakalarni aniqlashdir. Bu maqsadga yetish uchun 
talabalar tomonidan idrok qilinadigan vazifalarni bajarish zarurligi koʻzda tutiladi. 

Taʼlimda axborot texnologiyalaridan mustaqil ishlar barcha turlarining umumiy tavsifnomasi 
shundaki, bunday ishlarda vazifalarning hal qilinishning didaktik gʻoyasi (tamoyili) eʼlon qilinadi, 
talabalardan ushbu gʻoyani (tamoyilni) rivojlantirib, konkret sharoitga tatbiq etish usullari talab 
qilinadi. 

Taʼlimda axborot texnologiyalaridagi mashgʻulotlarda mustaqil ishlarning xususiy-didaktik 
maqsadi ijodiy faoliyatga omillar yaratishdan iborat. Bunday ishlarni bajaradigan talabalarning bilish 
faolligi shundan iboratki, bunda ular muhokama qilinayotgan matn mohiyatiga tobora chuqur kirib 
borishadi, zarur boʻlgan yangi, oldindan nomaʼlum boʻlgan gʻoyalarni topib, yangi axborotlarni 
yuzaga keltirish tamoyillarini hal qilish uchun zarur boʻlgan yangi aloqalar munosabatlarini 
oʻrnatishadi.  

Pedagogikaga oid adabiyotlarda (I.Y.Lerner, M.I.Maxmutov, X.I.Ibragimov, 
Sh.A.Abdullayeva) mustaqil ishlar oʻquv materialini chuqur anglashga yoʻl ochadi. Bunday 
paytlarda turli geymlar muammoli vaziyatning yuzaga kelishini taqozo qiladigan sharoit yaratishdan 
iborat boʻladi. Talaba oʻz faoliyatida tayyor namunalardan ozod boʻlgan holda muammoning hal 
qilinish yoʻllarini qidiradi, tadqiq qiladi. Bunday ishlar sirasiga rolli oʻyinlar, vaziyatli keyslarni 
loyihalash bilan bogʻliq boʻlgan geymlar kiradi. 

Bu esa informatika professor-oʻqituvchilaridan tinimsiz oʻqish, izlanish va oʻz ustida 
ishlashni talab qiladi. Qolaversa, har qanday darsning samarasi uning natijasi, yaʼni talabalarda 
shakllangan bilim, koʻnikma va malakalar darajasi bilan oʻlchanadi, lekin bu natija koʻp jihatdan 
dars oʻtuvchi shaxs-oʻqituvchining tayyorgarligiga va uning qoʻllayotgan texnologiyalariga ham 
bogʻliq boʻladi. Shu sababli, oʻqitish jarayonida talabalarning oʻquv materialini oʻzlashtirish 
darajasini oshirish uchun geymlardan foydalanish samarali natijalarni beradi. Bunda tafakkur 
usullaridan foydalanish ahamiyatlidir. 

Maʼlumki, “tafakkur -insonning shunday aqliy faoliyatiki, bu faoliyat voqelikni eng aniq, toʻliq, 
chuqur va umumlashtirib aks ettirishga, insonning yanada oqilona amaliy faoliyat bilan 
shugʻullanishiga imkon beradi”. Bundan tashqari, tafakkurning D.S.Belonog taʼkidlab oʻtgan 
xususiyatlari – yangilikni qidirish va yaratish, faraz va nazariyalarni bashorat qilish, oldindan 

payqash kabilarni eʼtiborga olsak, topshiriqni bajarishga kirishish, test variantlarini yechish, yoʻllari 
va usullarini tanlash, yechish davomida psixofiziologik xatti-harakatlarning namoyon boʻlish 
jarayonini kuzatish orqali uning aqliy faoliyatiga baho beriladi. Talaba bilan maʼlum bir muammoni 
hal qilish maqsad qilib olingan suhbat qurish orqali uning informatik savodxonligi, tafakkuri, aql-
zakovati, mulohaza yuritish uslubi aniqlanadi. Suhbat yordamida oʻz-oʻzini nazorat qilish, oʻz-oʻzini 
baholash, tafakkurning tanqidiyligi, mahsuldorligi, teranligi kabi fikr yuritish xususiyatlarini oʻrganish 
mumkin. 

Taʼlim tamoyillari asosan taʼlimning tizimliligi, ilmiyligi, ongliligi, koʻrsatmaliligi, individual 
yondashish, bilimning mustahkamlikligidan iboratdir. 

XULOSA 
Geymifikatsiyada qoʻllaniladigan metodlar oʻzining ijobiy tomonlari bilan birga kamchiliklarga 

ham ega. Jumladan, dialogli davrada metodi keskin yuz beradigan oʻzgarishlar sababini aniqlay 
olmaydi; oʻqituvchi bilan talaba oʻrtasidagi muloqotda talaba oʻzini noqulay his qilishi, tortinishi 
mumkin; faoliyat mahsulini tahlil qilish metodida tafakkur jarayonining kechishi haqida maʼlumot 
olish mumkin emasligi; test metodida baʼzi bir topshiriq yechimi tafakkurga bogʻliq boʻlmasdan, 
balki oʻquv koʻnikma va malakalarga bogʻliqligi kuzatiladi. 
Tajriba metodi oʻqitishda tafakkurni aniqroq oʻrganish metodlarining eng muhimi boʻlib hisoblanadi. 
Uning yordamida sunʼiy tushunchalarni shakllantirish, muammoli vaziyatni hal etish, talabaning 
topqirligini aniqlash mumkin. Tafakkur jarayonining nozik ichki bogʻlanishlari, qonuniyatlari, 
murakkab mexanizmlari tajriba-sinov yordamida oʻrganiladi. Shuning uchun geymifikatsiya 
yordamida sinov materiali oʻqituvchi tomonidan sinchkovlik bilan tanlanishi, talaba yoshiga, aql-
idrokiga, bilim darajasiga yarasha boʻlishi lozim. Tajriba-geymlarida toʻplangan maʼlumotlar 
oʻqituvchining keyingi darslarni qay tarzda rejalashtirishiga asos boʻladi. 

